
Běcǎ Yeshǔ hî̌ asî kû̌, “Sǎphlǒgû̌gè̌ lô̌khô tǎ̤mǎ̤ nî̌꤮. 
Yṳ̌ǎ lô̌khô Cǒmara dě yṳ̌ǎ dô̌ lô̌khô he nî̌꤮. Dǒ hepha 
ahǐkûnu, hǐdǒkû lǎ̤ô̌ agûlǎ̤ ô̌ dû̌wî̤. A kè̌ ô̌tô̤̌ hî̌dě, he cû̌
hî̌ tǒ̤ sî mat̤itè?” 



“He glè̌ cû̌ tîwî̌tòwò nǎ bǎ sî gûlǎ̤ tûkû hǒ. He cû̌
tîwî̌tòwò bǎ hto sî gûlǎ̤ tûkû pě dě he hè sô̌ dǒ sîô̌ pě. 
Pô̤̌khô sî gǔ ge ô̌plǒ kû̌ he bǎ he lǎ̤geô̌ agûlǎ̤ pěnu 
dě, he hè kaǎge sô̌ tûû̌ sî pě nî̌꤮.” 



He mî̌ sî pṳ̌wè̤̌ Khûyûh̤a dǒ a yṳ̌ǎ Khrǐ sô̌sô̌kû̌ kû̌
sînu tôpwa̤. He mî̌ sî khô dǒ a khòjî̌khòjû̌ plǒta̤ kû̌
sînu tôpwa̤. He mî̌ Cǒmara a shiphûǧǎphû̌

sô̌sô̌kû̌ kû̌ sîsî, dě he 
sǎphlǒhtû plǒta̤ kû̌ sînu 

                                                               tôpwa̤ pwǎ. 



Htodě Yôla Plò̌shǐ Běcǎ pṳ̂̌mě 
sělě he dě dǒ mǒkhû̌nu khwǐ a 
tòcòhta ô̌ tôbǎ dě kòyò hǎnòò ̌dǒ 
akhû̌nu tôpwa̤. 



Dě he ganǎ̤de lǒ̤bò ta̤ dǒ ta̤htûpwa̤ ô̌ nutokhlǒ dǒ a ô̌ bǎ
mǒkhû̌ sî bǎbǎ, dǒ hǎkhû̌ sî bǎbǎ, dǒ hǎlǎ̤ sî bǎbǎ, dǒ 
shidûťe̤we̤ alǎ̤ sî bǎbǎ, lǒ̤bò ta̤bô̌lò̤ ô̌
dǒ mǒlǎ̤ sînu bǎbǎ, a sǎwǐhtò̌ dě a 
hî̌ lô̌khô pô̤̌o, “Ta̤htû̌sò̌htò̌, 
ta̤bwǐdû̌sîrîhtû, ta̤bè̌dubèňǎ̤ kû̌
ta̤pô̤ta̤pwǎ̤ nî̌ a ô̌ pû kû̌ kòyò dǒ a 
hǎnòò̌ dǒ khwǐ
tòcòhta akhû̌
nutôpwa̤ kû̌
sû̌phû̌ nutôdo 
tûjû̌pwa̤
talakhǎ nî̌꤮.”



He kè̌shǐ wî̤̌plò̌shǐ amè̤̌kû̌ Yarǔshôle wî̤̌sa tôwî̤̌, dě a ô̌
dǒ mǒkhû̌ dǒ Cǒmara a ô̌ dě a hèlò̤. Kòyò tîwî̌tòwò 
kûsô̌ nǎ bǎ lû̌û pô̤̌ khômò̤̌ phûm̌ǒ̤ tôpwa̤ dǒ a 
ô̌pǒ̤shěshǔ awṳ̂nu. He ganǎ̤de lě̤pwe̤shû̌ tômṳ̂ dǒ khwǐ
tòcòhta aô̌, dě a hî̌ kû̌, “Khònò̤̌ Běcǎ Cǒmara hèô̌ kû̌

kòyòhǎkhûp̌hû̌
hǒ. A gǔ ô̌plǒ
kû̌ asî dě asî gǔ
htûhtò̌ Cǒmara a 
kòyò pě. Běcǎ
Cǒmara anǎ̤běcǎ gǔ ô
̌plǒ kû̌ asî dě a gǔ htû 
bǎ asî Běcǎ pě.” 



Mǒkhû̌ tanaphû̌ nutôpwa̤ nè̌lṳ̌ bǎ he shihtûpwa̤
ashilô̤̌ dǒ a shělîkitrǐ kè̌shǐ nṳ̌ bòphlǔ sô̌sô̌kû̌
lǒ̤bû plò̌kishǐ nutôbô dě a ô̌ dǒ Cǒmara kû̌
asû̌phû̌ akhwǐ tòcòhtanu dě a hǎhtò̌. 



Cǒmara a ta̤lîkakha a lîlò̤ dǒ wî̤̌kû, dě sû̌phû̌
nutôdo lî bǎ asî sô̌sô̌kû̌ mî̌tè̌konu akhû̌akhî, dǒ 
wî̤̌kûnu lṳmṳ̌ ata̤lî bǎbǎ, la ata̤lî bǎbǎ a lǎ̤lṳ̂ pe tô̤̌. 



Bǎbǎkǎlè dǒ wî̤̌kûnu ta̤ 
dǒ aplò̌shǐ tô̤̌ nutokhlǒ
nṳ̌jò tôcǒ tô̤̌. Kòyò dǒ a 
ma̤ ta̤phû̌mò̤̌shǐhtô 
bǎbǎ, a lòhǎlòhò tokhlǒ
bǎbǎ, nṳ̌jò tôpwǎ̤ tô̤̌. 
Nṳ̌jò pwǎtǒ̤ kòyò dǒ 
ami̤ ô̌ dǒ sû̌phû̌ a 
lî̤htûpwa̤ nutôbǎ akû 
tokhlǒ nô̤̌ pwǎ.



“Cǒmara gǔ htǔsûkèbò asî 
amǐ̤sǎshi pě. Ta̤si ô̌ pe tô̤̌. 
Ta̤sǎplǎ̤ bǎbǎ, ta̤hǎta̤wô bǎbǎ, 
ta̤shayî̌bò̌plě bǎbǎ a ô̌ pe tô̤̌. Ta̤ 
dǒ a htûhtò̌bǎ dǒ hǎkhû̌ ali̤
hǒtôbǎ tokhlǒnu, a ô̌ pe tô̤̌.”



Dǒ wî̤̌kûnu ta̤ dǒ a ô̌ dǒ Cǒmara a ta̤ǐsho aklanu kè̌shǐ
pe tôcǒ꤮ tô̤̌. Běcǎ Cǒmara kû̌ sû̌phû̌ nutôdo a tòcòhtanu 
a ô̌ dǒ wî̤̌nu tôwî̤̌ akû pě dě ajû̌ tokhlǒ gǔ cabahtò̌
Cǒmara pě. Asî gǔ kè̌shǐ Cǒmara amǐ̤sǎ pě dě kòyò gǔ
wě̤ Cǒmara 
ami̤ dǒ asî 
amě̤htò̌lô̤ pě. 



Dě he kè̌shǐ kòyò dǒ ami̤ lṳ̌shilṳ̌gǎ kû̌ kòyò dǒ kòyò 
gènè̤ pî̌tî̌ lû̌û dě a sihtohǒ tokhlǒ ihtǒô̌ dǒ khwǐ tòcòhta 
abûpǎdû̌ alô̤mô̤̌nu. Kòyò bǔmôhtò̌ lî̤tokhlǒ htodě kòyò 
bǔmôhtò̌ lî̤ ashǔshawa̤ tôbǎ dǒ kòyò kaǎ kû̌ lî̤htûpwa̤nu. 
Kòyòsi tokhlǒnu, kòyò cî̌htò̌ asî pô̤̌ a 
ma̤bǎhtonu kû̌ pô̤̌ kòyò wě̤mǎnǎ bǎ lî̤nu 
akûnu tokhlǒ. Kòyò tôpwa̤pwa̤ ami̤
kè̌ ô̌ dǒ lî̤htûpwa̤ nutôbǎ akû tô̤̌ 
hî̌nu, kòyò bǎ wîtě̤kè 
a dǒ mî̌phǎ
nutôphǎ akû pě.



Yôla Plò̌shǐ Běcǎ kû̌ khômò̤̌ phûm̌ǒ̤ hî̌ kû̌, “Hèmò̌
lô̌khô.” Kòyò lǒ̤꤮ bò dǒ a ganǎ̤de ta̤ tokhlǒnu, nohî̌ lô̌khô 

asî kû̌, “Hèmò̌ lô̌khô.” dě kòyò dǒ a sǎôshi tokhlǒnu, 
hèmò̌, hèphǐ ô kwe lô̌khô shi htûpwa̤nu.



Cǒmara mô̤nṳ̌bò kòyò hǎkhû̌phû̌ lǒ̤bò.
     Lǒ̤꤮ bò kòyò dǒ a yṳ̌nǐ̤nǎ̤nǐ̤ aphû̌khû
    tokhlǒnu, pô̤̌khô a gǔ nǐ̤bǎ yôla htûpwa̤
       tûjû̌pwa̤ dě a gǔ tǒ̤ dǒ ta̤pî̌ta̤lṳ̂̌ tô̤̌nu, 
          a ǐlò̤kè aphûǩhû tôpwa̤ nô̤̌nu dǒ 
           kòyò hǎkhû̌phû̌ tokhlǒ ayahǒ. 



Rṳ̂̌me̤ 3:23 Ma̤titè̌hî̌dě kòyò pṳ̂̌꤮ tôpwa̤ ma̤ ta̤sǔta̤plě. Dě a 
htò̌tǒ̤bò̌ pe dǒ Cǒmara a ta̤bwǐdû̌sîrîhtûnu tôpwǎ̤꤮ tô̤̌. 

Rṳ̂̌me̤ 6:23 Ma̤titèhî̌dě, ta̤sǔ akhû̌akǎ mî̌ ta̤si. Bǎbǎkǎlè 
ta̤bwǐta̤sîrî asû dǒ Cǒmara ǐlò̤ kwe pa numî̌ yôla htûpwa̤

tûjû̌pwa̤ dǒ pa Běcǎ Yeshǔ Khrǐ akû nuhǒ.

Hebrǔ 9:27 Kòyò pṳ̂̌꤮ tôpwa̤ bǎ si pwǎ tôplǎnô̤̌pwǎ. Dě a 
sihto pěnu, Cǒmara cî̌htò̌ asî pě. 

Ěphěsu 2:8,9 Ma̤titèhî̌dě, dǒ sî yṳ̌ǎ Khrǐ kû̌ Cǒmara 
ǐbwǐǐsîrî dǒ sîkhû̌ akhû̌akhî, a ma̤hǎplǎge sî hǒ. Dǒ sî 

nǎ̤běcǎ jî̌pwǐ̤jî̌le akhû̌khî, dě sî nǐ̤bǎ ta̤hǎplǎge mè̤̌tô̤̌. Hǒomî̌
Cǒmara ǐlò̤kwe pwǎ sî pwǎ. Dǒ sî ma̤ ta̤wô̌ nutokhlǒ

akhû̌akhîdě, Cǒmara ma̤hǎplǎge sî mè̤̌bǎtô̤̌. Pô̤̌nudě, sî 
lǎ̤htû̌sò̌ phîȟtò̌lǒ tûû̌ sînǎ̤nu, agûlǎ̤ ô̌ tôcǒ꤮ tô̤̌. 



Rṳ̂̌me̤ 10:9,10 Kè̌ na olò̤ kû̌ nakhû̌phě dě na kè̌ hî̌ kû̌
Yeshǔ mî̌ Běcǎ tôpwa̤ dě na kè̌ yṳ̌ǎ dǒ na sǎphlǒkû kû̌

Cǒmara ma̤htûpwa̤ getîkhî Yeshǔ dǒ ta̤si hî̌nu, na gǔ nǐ̤bǎ
ta̤ma̤hǎplǎge pě. Ma̤titèhî̌dě, kòyò dǒ a yṳ̌ǎ dǒ a sǎphlǒkû 
tokhlǒnu, Cǒmara gǔ bè̌cǒbè̌tè̤ lû̌û. Htodě kòyò dǒ a olò̤ kû̌

akhû̌phě tokhlǒnu, a nǐ̤bǎ ta̤hǎplǎge hǒ. 

Yṳ̂ha 3:16,17 “Cǒmara mô̤nṳ̌bò kòyò hǎkhû̌phû̌ lǒ̤bò. Lǒ̤꤮ 
bò kòyò dǒ a yṳ̌nǐ̤nǎ̤nǐ̤ aphû̌khû tokhlǒnu, pô̤̌khô a gǔ nǐ̤bǎ

yôla htûpwa̤ tûjû̌pwa̤ dě a gǔ tǒ̤ dǒ ta̤pî̌ta̤lṳ̂̌ tô̤̌nu, a ǐlò̤kè 
aphû̌khû tôpwa̤ nô̤̌nu dǒ kòyò hǎkhû̌phû̌ tokhlǒ ayahǒ. 

Ma̤titèhî̌dě, Cǒmara nohèlò̤ aphû̌khû dǒ a gǔ cî̌htò̌ kòyò 
hǎkhû̌phû̌ ayanu mè̤̌tô̤̌. Mè̤̌mè̤̌tôkhônu a nohè lû̌û dǒ a gǔ

hè ma̤hǎplǎge kòyò hǎkhû̌phû̌ aya nupwǎ.”



1 Yṳ̂ha 5:11-13 Dě ta̤khòlṳ mî̌ titèya hî̌dě, Cǒmara ǐlò̤ bǎ
pa yôla htûpwa̤ tûjû̌pwa̤ talakhǎ dě yôla htûpwa̤ a kòshî̌
numî̌ a ô̌ dǒ aphû̌khû akûnu. Mòpèpè̌ bǎbǎ dǒ a nǐ̤bǎ

aphû̌khû numî̌, a nǐ̤bǎhǒ ta̤htûpwa̤nu hǒ. Bǎbǎkǎlè mòpèpè̌
bǎbǎ dǒ a nǐ̤bǎ gû̌ kòyò Cǒmara aphû̌khûhǒo tô̤̌ numî̌, a 
nǐ̤bǎ gû̌ kòyò ta̤htûpwa̤ tô̤̌. Ta̤ dǒ he wě̤ bǎ sî hǒonumî̌, 

pô̤̌khô sî dǒ a yṳ̌ǎ Cǒmara aphû̌khû ami̤ tokhlǒ gǔ sî̌ganǎ̤ 
tûû̌ sînǎ̤ kû̌ sî nǐ̤bǎhto yôla htûpwa̤ tûjû̌pwa̤ talakhǎ

ayanudě, he wě̤ bǎ sî pwǎ. 



Yṳ̂ha 14; 2 Kôritu ginǐ̤bǎ tôbǎ 5; 
Ta̤dǔlè̌lṳ̌htò̌. 4, 21, 22

